a’ nistax ma’ nibdiex din il-
kitba minghajr ma’ nsemmi
u naghti harsa lejn l-ewwel

Kardinal imwieled Malta, Fabrizio
Sciberras Testaferrata li twieled fl-1 ta’
April 1757 gewwa 1-Belt Valletta u gie
mghammed jumejn wara. Dwaru Dr.
Joe F. Grima kien tana xi taghrif fil-
harga tal-Bejnietna ghadd 74 tal-1996.
Insibu stampat ukoll ktieb dwar il-
biografija u kif ukoll iehor fuq l-arblu
tar-razza ta’ dan il-Kardinal, miktub
min Robert Farrugia Randon.

Sciberras Testaferata ircieva l- insignias
clerical character fit-12 ta’ Settembru,
1768. Fil-1770 lahaq kanonku kugitur
ta’ Ghar-Barca. Kien Gvernatur u

delegat appostoliku . gewwa Narni,
Citta di Castello, Fano, Tolentino u
Macerata. Ha l-edukazzjoni tieghu
fil-Collegio Clementino, Ruma (1771);
La Sapienza University, Ruma (ha
ddottorat fil-utroque iure, fis-26 ta’
November, 1785). Ir¢ieva 1-Crucem

 Aureaum Devotionis mill-Gran Mastru

tal-Ordni f'Malta fit- 12 ta’ Dicembru,
1786.

| Qaddes fil-1802 u f-istess sena nhar

1-20 ta’ Settembru,1802, gie appuntat

* Arcisqof Titulari ta’ Berito u ha l-pussess

fil-21 ta’ Dicembru, ta’ l-istess sena
gewwa Ruma mill-Kardinal Giuseppe
Maria Doria. Gie appuntat Nunzju ta’
l-Isvizzera fl-20 ta’ Settembru, 1803 u
segretarju ghal kongressjoni tal-Isqfijiet
u Regulari fil-1815.

Gie mgholli ghad-dinjita ta’ Kardinal u
baqa’ reservat in pectore fil-koncestorju
ta’ nhar it-8 ta’ Marzu, 1816 mill-
Papa Piju VII (1800-1823) fl-eta ta’
59 sena. Dan kien 1-10 koncestorju u
kienu lahqu 31 Kardinal. Fost dawn il-
Kardinali kienu lahqu zewq Papiet kif
ser nagraw aktar tard. Gie ippublikat
fil-koncestorju tas-6 ta’ April, 1818 u
rcieva l-kappell l-ahmar taht it-titlu
djocesan ta’ Santa Pudenziana nhar it-
22 ta’ Mejju tal-istess sena. Gie trasferit

minn Gorg Borg

ghad djocesi ta’ Senigallia fejn baqa’
hemm sa mewtu.
L-Emm.za 1-Kardinal Sciberras kellu
sehem fi tlett konklavi li l-ewwel tnejn
lahqu Papa mill-istess koncestorju
tieghu. Dan ifisser li f'dawn it-tliet
konklavi 1-Kardinal Sciberras seta
lahaq Papa. '

1. Fl-ewwel konklavi li ha sehem kienu
saru mit-2 sa 28 ta’ Settembru 1823
(kwazi xahar) fejn kienu ivvutaw 49
min 53 Kardinal u kien lehaq Emm.
za Annibale della Grengo li ha
l-isem ta’ Ljun XII (1823 sa 1829);

2. Fit-tieni darba li ha sehem go
konklavi, kien sitt snin wara, u
kienu saru bejn 24 ta’ Frar sa 31 ta’
Marzu, 1829 (hames gimghat) fejn
kienu ivvutaw 50 min 58 Kardinal
u kien lahaq I-Emm.za Francesco
Saverio Castiglioni li ha l-isem ta’
Piju VIII (1829 sa 1830);

3. Fit-tielet u l-ahhar konklavi li kellu
sehem, f'inqas minn sentejn wara,
bejn 14 ta’ Dicembru, 1830 sa 2 ta’
Frar, 1831 (xahar u nofs) fejn kienu
ivvutaw 45 min 54 Kardinal u kien
lahaq l-Emm.za Mauro Alberto
Cappellaci, 0.S.B. Cam, ha l-isem
ta’ Gregorju XVI (1831 sa 1846).

[1-Kardinal Fabrizio Sceberras
Testaferrata miet fit-3 ta’ Awissu,

® San Gorg Martri



1843 fl-eta ta’ 86 sena. Tpogga ghall-
gima fil-Katidral ta’ Senigallia u wara
l-funzjoni funebri gie midfun fl-istess
Katidral.

Fis-6 ta’ Jannar li ghadda, 1-Qdusija
Tieghu 1-Papa Benedittu XVI ghogbu
jaghti gieh lil Patri Agostinjan, Prospero
Grech OCD bit-titlu ta’ Kardinal. Dan
wasal wara zmien twil jahdem bhala
lecturer fl-Universitajiet ta’” Ruma kif
ukoll fil-Kongregazzjoni ghad-Dutrina
tal-Fidi li 1-Papa stess ghal 24 sena
shah kien il-Prefett taghha. Imma issa
ejjew naghtu harsa flimkien lejn it-tieni
Kardinal Malti wara kwazi 170 sena
minn mindu halliena l-ewwel wiehed:

Prospero Grech twieled lejlet il-Milied
tal-1925 gewwa l-Birgu. Huwa studja
l-Liceo u serva bhala gunner fil-Home
Guard tal-Universita fi Zzmien il-gwerra.
Fl-1943 Grech inghagad mal-Ordni
Agostinjan fejn fit-8 ta’ Ottubru 1944
ir¢cieva l-professjoni sollenni mal-
patrijiet agostinjani. Huwa kiseb
diploma fil-Psikologija  Edukattiva
minn Fribourg, l-Izvizzera (1951).
Kompla l-istudju fil-filosofija gewwa
I-Monasteru ta’ San Mark, ir-Rabat
Malta, u t-teologija fil-Kullegg ta’ Santa
Monika f'Ruma huwa kiseb Dottorat fit-
Teologija mill-Universita Gregorjana
ta’ Ruma (1953), Licenzjat fl-Iskrittura
Mgaddsa mill-Istitut Pontifi¢ju Bibliku
ta’ Ruma (1954). Nhar il-25 ta’ Marzu

1954 Patri Prospero Grech O.S.A. gie
ordnat sacerdot fil-Bazilika Papali ta’
San Giovanni in Laterano f'Ruma.
Patri Prospero rricerka ukoll il-lingwi
Semitici fl-Universita ta’” Oxford (1957-
58) u f'dik ta” Cambridge (1958-59).

FI-1959 Patri Prospero Grech O.S.A.
inhatar lecturer fil-Kullegg Agostinjan
tat-Teologija, ir-Rabat. Huwa serva
bhala segretarju fil-Vigarjat tal-
Vatikan u professur fl-Istitut Agostinjan
ta’ Ruma. FI-1970, flimkien ma’
Rev. Agostino Trape, waqfu l-Istituto
Patristico -Augostinianum f'Ruma fejn
Patri Prospero kien president bejn
1971-79. Huwa membru fis-Societas
Studiorum Novi Testamenti (SNTS) u
membru fil-Kummissjoni Pontifi¢ja
Biblika.

Ghal aktar minn 30 sena shah, Patri
Grech kien lettur dwar l-ermenewtika
fl-Istitut Pontifikali Bibliku f'Ruma.
Huwa kien ukoll professur tat-Teologija
Biblika fl-Universita Laterana ta’ Ruma,
kunsillier tas-Sagra Kongregazzjoni
ghad-Duttrina tal-Fidi u segretarju tal-
Provinc¢ja Maltija tal-Agostinjani. Patri
Prospero kien ukoll nominat bhala
Vizitatur Appostoliku tas-seminarji fl-
Indja. Patri Grech ghandu bosta kitbiet
u pubblikazzjonijiet u ta diversi lectures
fuq il-Bibbja u l-interpretazzjoni taghha,
kif ukoll fuq l-istudji tal-ewwel kittieba
Nsara. Huwa ukoll ha sehem f'diversi

kungressi lokali u internazzjonali fuq
l-istess suggetti. Patri Prospero Grech
O.S.A. ghallem fl-Accademia dei Lincei
fRuma u fil-Consiglio Nazionale delle
Ricerche u kkollabora mal-Enciclopedia
Italiana Treccani.

Fit-13 ta’ Dicembru li ghadda, Jum ir-
Repubblika, Patri Grech gie onorat mill-
President ta’ Malta, Dr George Abela,

bhala Kumpann tal-Ordni Nazzjonali

tal-Meritu.

Fit-8 ta’ Frar gewwa I-Kon Katidral ta’ San
Gwann il-Kardinal Elett Mons. Prospero
ir¢ieva 1-Ordinazzjoni Episkopali bhala
Isqof Titulari ta’ San Leone minn idejn
Mons. Pawl Cremona O.P., Arcisqof
ta’ Malta filwaqt li bhala xhieda kien
hemm il-Kardinal Elett Mons. Giuseppe
Versaldi, President tal-Prefettura ghall-
Affarijiet Ekonomici tas-Santa Sede u
l-Isqof ta’ Ghawdex Mons. Mario Grech.
B’hekk Mons. Prospero sar 1-44 Malti li
ircieva 1-Ordinazzjoni Episkopali.

Nhar it-28 ta’ Frar 2012, ir-raba’
Koncestorju tal-Papa Benedittu XVI
gholla ghad-dinjita ta’ Kardinal lil dan il-
Patri ghax xoghol siewi u b’dedikazzjoni
lejn il-Knisja Kattolika.

Is-Sibt 21 ta’" April I-Emm.za Prospero
Grech OSA ha l-pusses tad-Diakonerija
tal-Knisja ta’ Santa Marija Goretti
gewwa Ruma.

M.




